
ՀԻՄՆԱՎՈՐՈՒՄ
[bookmark: _Hlk211527228]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը և նպատակը 
Համաձայն Տեղեկատվական համակարգերի կառավարման խորհրդի 2025թ․ մարտի 28-ի թիվ ԽԱ/8-2025 նիստի արձանագրության որոշվել է իրականացնել «Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագիր (մայքրոսոթ 365-ի փաթեթի ներդրում) ՀՀ բարձր տեխնոլոգիական արդյունաբերության նախարարությունում (այսուհետ՝ Նախարարություն)։
Ներկայումս առկա են անվտանգային մեծ ռիսկեր, որոնք բխում են ժամկետանց լիցենզիաների, հնացած սարքավորումների, չարտոնված հավելվածների և էլ․ փոստերի կիրառումից, ինչպես նաև միասնական կառավարման համակարգի բացակայությունից և մի  շարք այլ բացահայտված խնդիրներից։ Ըստ ներկայացվող առաջարկի՝ կենտրոնացված կառավարման համակարգի ներդրմամբ հնարավոր կլինի գնահատել և հասկանալ գործող համակարգիչների ակտիվությունը և իրականացվող գործառույթների բնույթը, ինչը տեխնիկապես հնարավոր չէ իրականացնել այսօր։
ՀՀ բարձր տեխնոլոգիական արդյունաբերության նախարարի 2025 թվականի մայիսի 26-ի թիվ 1101-Ա հրամանով ստեղծվել է աշխատանքային խումբ՝ անվտանգ ՏՏ ենթակառուցվածքի և լիցենզիաների կառավարման համակարգի ներդրման փորձնական ծրագրի պատշաճ իրականացման նպատակով։
«Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագրի իրականացման համար անհրաժեշտ և հիմնական բաղադրիչ է հանդիսանում Windows 11 օպերացիոն համակարգը: Հաշվի առնելով այն հանգամանքը, որ Հայաստանի Հանրապետության բարձր տեխնոլոգիական արդյունաբերության նախարարության համակարգիչների և այլ համակարգչային տեխնիկայի ներկա վիճակը և մաշվածությունը թույլ չեն տալիս գործարկել Windows 11 օպերացիոն համակարգը և չեն համապատասխանում կիբեռանվտանգության մինիմալ պահանջներին, ինչպես նաև նախարարությունը չունի սարքավորումներ՝ ցանցի նվազագույն անվտանգություն ապահովելու համար, «Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագրի իրականացումը և նախարարության վարչական շենքի ներքին ցանցի, էլեկտրոնային փոստի, ինչպես նաև մի շարք տեղեկատվական համակարգերի անխափան աշխատանքն ու նախարարության աշխատակիցների բնականոն աշխատանքային գործունեությունն ապահովելու նպատակով անհրաժեշտ է ձեռք բերել նոր համակարգիչներ TPM մոդուլի առկայությամբ, ինչպես նաև ցանցային բաժանարարներ (Firewall, Core Switch L3), որոնք կարևոր դեր են խաղում ցանցում հիմնական անվտանգության ապահովման համար, ինչը նույնպես կհանգեցնի ցանցի կայուն և անխափան աշխատանքին։
Սույն իրավական ակտով առաջարկվում է նախարարության և ռազմարդյունաբերության կոմիտեի համար ձեռք բերվող համակարգիչներն ու սարքավորումներն առանձնացնել, գումարներն հատկացնելով 1100 «Բարձր տեխնոլոգիական արդյունաբերության բնագավառում պետական քաղաքականության մշակում, ծրագրերի համակարգում և մոնիտորինգ» ծրագրի առանձին միջոցառումներով՝ 31001 «Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում»՝ 63,186.2 հազար դրամ, և 32001 «Այլ պետական մարմնի կարողությունների զարգացում, տեխնիկական հագեցվածության ապահովում»՝ 10,819.0 հազար դրամ, ընդհանուրը՝ 74,005.2 հազար դրամ, որն առաջարկվում է հատկացնել 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման համար նախատեսված տարեկան գումարներից: 
ՀՀ վարչապետի 18.06.2018թ. Պետական իշխանության մարմիններում հաստիքների առավելագույն թիվը սահմանելու մասին N 706-Ա որոշման 1.1 կետի համաձայն՝ ՀՀ ԲՏԱ նախարարության աշխատակիցների առավելագույն թիվը սահմանվել է 198 հաստիքային միավոր, որից տեխնիկական սպասարկում իրականացնող անձանց թիվը՝ 6-ն է, իսկ թափուր հաստիքների թիվը՝ 2025 թվականի նոյեմբերի 3-ի դրությամբ կազմում է 76: Համակարգչային տեխնիկայով աշխատող փաստացի աշխատակիցների թվաքանակը կկազմի՝ 121: Բացի այդ նախարարությունում ի հաշիվ թափուր հաստիքների, ներգրավված են փորձագետներ: Այսպիսով,  համակարգիչների թիվը կկազմի՝ 139: 
Անհրաժեշտ է նաև 5 դյուրակիր համակարգիչ և 2 ցանցային բաժանարար: Ընդհանուր արժեքը կկազմի՝ 63,186.2 հազար դրամ: 
Ռազմարդյունաբերության կոմիտեի աշխատակիցների քանակը 41 է, որից տեխնիկական սպասարկում կատարող աշխատակիցների թիվը կազմում է 1։ Առկա են 21 հաստիքային միավոր, 4 փորձագետ և թափուր հաստիքների սպասվող 6 հաստիքային միավորի համալրում, անհրաժեշտ համակարգիչների թիվը կկազմի՝ 21+4+6=31:  
Ընդհանուրը՝ 31 համակարգիչ, որի համար անհրաժեշտ կլինի 10,819.0 հազար դրամ: 
Բացի դրանից, նախարարության գործառույթների իրականացման համար (հեռավար աշխատանք, գործուղումներ, այցեր այլ հաստատություններ և այլն) օգտագործվում են դյուրակիր համակարգիչներ, որոնք նույնպես պետք է տեխնիկապես համապատասխանեն նշված պիլոտային ծրագրի պահանջներին։ Վերջին երկու տարվա մշտադիտարկման արդյունքներով՝ միաժամանակ շահագործվող դյուրակիր համակարգիչների քանակը կարող է հասնել մինչև 30-ի, սակայն տվյալ փուլում ձեռք կբերվի միայն 5 դյուրակիր համակարգիչ։
 Կից աղյուսակը.
	Նկարագրություն
	Մրցույթի ծածկագիր
	քանակ
	Ընտրված (հաղթող) ընկերություն
	Պայմ. Արժեքը դրամ

	Սեղանի համակարգիչներ
	ԲՏԱՆ-ՀԲՄԱՊՁԲ-2025/02
	170
	Բրենդ քոմփյութերս ՍՊԸ
	59,330,000

	Ցանցային բաժանարար
	ԲՏԱՆ-ԷԱՃԱՊՁԲ-2025/16
	1
	Ամազոն Իմպորտ ՍՊԸ
	5,792,400

	Ցանցային բաժանարար
	ԲՏԱՆ-ԷԱՃԱՊՁԲ-2025/16
	1
	Ամազոն Իմպորտ ՍՊԸ
	7,222,800

	Դյուրակիր համակարգիչներ
	ԲՏԱՆ-ԷԱՃԱՊՁԲ-2025/16
	5
	ՆԵՔՍԱ ՍՊԸ
	1,660,000


2․ Իրավական ակտի ընդունման արդյունքում ակնկալվող արդյունքը.	
ՀՀ բարձր տեխնոլոգիական արդյունաբերության նախարարության ցանցերի կապուղիների թարմացում, ցանցային համակարգերի արդիականացում և աշխատանքային պայմանների ապահովում:  

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2․3 Բարձր տեխնոլոգիաներ» մասի, «Թվայնացում» ենթակետի դրույթներից մասնավորապես․ 
· Թվային արդիական միջավայրի ստեղծումը ռազմավարական նշանակություն ունի Հայաստանի համար, քանի որ այն համարվում է կառավարման, արտադրության, առաջխաղացման արդյունավետ գործիք․ 
· քաղաքացիների հետ պետական և տեղական ինքնակառավարման մարմինների հաղորդակցության ապահովում գերազանցապես էլեկտրոնային եղանակով։
· 
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
 Նախագծի ընդունմամբ 2025 թվականի Հայաստանի Հանրապետության պետական բյուջեի ծախսերի փոփոխություն չի նախատեսվում։ 
